Caro Roberto Giovanni Zaniolo, e tuti i amissi véneti del mondo.
 

El me programa se pol scoltar in tuti i posti del mondo, via internet, 
mi speto la vostra partissipassion via e-mail, messaio par la Rádio e chissá coalche telefonata, 
va ben.
Ve ringrássio la atenssion de tuti i amissi che fa questa caena par mantegner vivo el nostro parlar.
 

Pi vanti ve altre poesie par valtri lesar, par intanto, desso va EL NOSTRO PARLAR.
Steme tuti ben, ciao. Ary Vidal
 

EL NOSTRO PARLAR
Come el ze bel el nostro parlar,
El par una orchestra co la so sinfonia,
Basta parlarlo co sensibilità e cuor,
Dirlo sensa sbìgola e con alegria.
La ze na parlada maraveiosa
Tra de tante lìngue dela tera,
Ze soave de scoltar co ze ben parlada
El nostro véneto trasmete simpatia.
La ze na lìngua che ga tanti ani,
Ze bel de sentir el Belumat cofà el Trevisan,
No el ze mia na lìngua de porigrami,
Ze bel el parlar del Padoan come del Venessian.
No stà ver paura de dir el to dialeto
Par chi lo sa sentir el par tanto singelo
Se pol parlar qualche idioma de modo perfeto,
Ma el nostro parlar sempre sarà  belo.
Ndemo vanti co la nostra parlada,
Portemo la cognossensa e la stòria,
Sensa fermar, mai sarà smentegada,
Ghe zontemo le raise, e i valori ntea memòria.
 
El ze un parlar massa antigo,
La ze na lìngua tanto armoniosa,
El deventa un parlar vero e amigo,
Così ricordemo dela Serenìssina Gloriosa.
 
Ary Vidal
